
RrGK dhe QKSGJ dénojné gjuhén seksiste té deputetéve té Kuvendit té
Kosovés

Rrjeti i Grave té Kosovés (RrGK) dhe Qendra Kosovare pér Studime Gjinore (QKSGJ) e
dénojné gjuhén dhe gasjen seksiste ndaj deputeteve té shfaqur dje gjaté seancés sé Kuvendit té
Republikés sé Kosovés.

RrGK dhe QKSGj pérmes késaj kumtese shprehin shgetésim pér kété gasje dhe e konsiderojné té
papranueshme vazhdimin e praktikés sé ofendimit mbi baza gjinore té politikaneve nga
politikanét burra. Kjo gjuhé dhe qasje seksiste e mizogjeniste, pérvec shkeljes sé té drejtave
themelore té njeriut, té cilat jané né fundament té Kushtetutés sé Kosovés, pér mé tepér éshté
denigruese pér graté dhe pozitén e tyre né shoqéri.

Qasja seksiste e manifestuar me gjuhé vulgare nga politikanét burra ndaj politikaneve gra, pér
RrGK dhe QKSGj, e shpérfagé mendésiné diskriminuese dhe rrezikon mirémbajtjen dhe
riprodhimin e raporteve té pabarabarta shogérore, ekonomike dhe kulturore ndérmjet grave dhe
burrave. Gjé qé rrezikon minimin e rolit té grave né politiké.

Poashtu, géndrimet e tilla skajshmérisht diskriminuese ndaj grave biné né kundérshtim té thellé
me objektivat e vendosur nga Deklarata e Pekinit dhe Platforma pér Aksion té OKB-sé. Kjo
paraget shqetésim serioz pér organizatat e grave mbi progresin gjinor né Kosové, i cili rrezikon
regres nga praktikat seksiste.

Graté vazhdojné té jené pjesé konstruktive e proceseve politike né Kosové, andaj ¢do tentativé
pér zhvleftésimin e rolit té tyre politik pérmes akteve seksiste dhe mizogjeniste dénohet ashpér
nga organizatat e grave. Gjithashtu, kjo praktiké e sfidon rrénjésisht arritjen e njé shogérie té
barabarté, gjithépérfshirése, si dhe démton dhe aspiratat progresive té Republikés sé Kosovés.

Andaj, pérmes késaj letre, kérkojmé pérgjegjési individuale té deputetéve si dhe pérgjegjési
kolektive té partive politike pér géndrimet e dhéna.



